
ЗАХИДАЛ 8

	 

	ӨРНӨД АЗИД БАЙСАН ЭЗЭНТ ГҮРНҮҮД

	 

	1931 оны нэгдүгээр сарын 13

	 

	Өчигдөр та нартай цөмтэй чинь уулзаад мөн ч сайхан байлаа. Харин Дадуг хараад их л сэтгэл зовов. Өвчтэй, бие нь сул харагдаж байв. Эдгээж, биеийг нь тэнхрүүлэхийг сайн бодоорой. Өчигдөр би та нартай там тумхан яриад өнгөрсөн. Гэвч тийм богино хугацаанд юугаа ч ярих билээ дээ? Уулзаж, ярьж амжаагүй зүйлээ би энэ захидлаараа нөхөхийг хичээе. Энэ бол хурдан мартагдах өөрийгөө хуурсан муу арга л даа. Тэглээ ч гэсэн үнэхээр уулзан ярилцаж байна гэж бодоод ингэж наадах нь заримдаа сайн ч байдаг. 

	Эртний үе рүү дахин оръё. Сүүлчийн удаа бид эртний грекүүдийн тухай ярилцсан. Тэр цагт бусад орон ямар байсан бэ? Бид Европын бусад орны талаар нэг их санаа зовохгүй байж болох юм. Бид, наад зах нь би өөрөө тэдний тухай мэдэх сонирхолтой юм байхгүй. Лав л тэр үед Умард Европын цаг уур өөрчлөгдөж түүний улмаас шинэ нөхцөл байдал бий болсон байх ёстой. Маш өнө эрт үед Умард Европ, Умард Азид маш их хүйтэн байсныг чи санаж байж ч болох юм. Төв Европ хүртэл асар их мөс түрэн ирсэн тэр үеийг мөстлөгийн үе гэдэг байв. Тэр үед магад хүн үүсээгүй байсан байж таарна, үүссэн ч гэсэн хүн гэхээсээ адгуус амьтны л шинжтэй байсан байх ёстой. Тэр үед мөстлөг болж байсан гэж одоо хэлэхэд чи лав гайхах байх. Тэр үед ном ч байгаагүй, ном бичих хүн ч байгаагүй болохоор мөстлөгийн тухай номд үлдсэн ямар ч мэдээ баримт байхгүй. Гэвч байгалийн тухай уншсан номуудаа чи мартаагүй байх гэж бодож байна. Байгаль өөрийнхөө түүхийг хад, чулуун Дээр өөрийнхөө жамаар бичдэг бөгөөд хүссэн хүн бүхэн түүнийг уншиж болох билээ. Тэр бол нэг ёсны биеийн намтар, өөрөөр хэлбэл, түүх өөрөө байгаа нь ажгуу. Мөстлөг болж байсны ул мөр дурайн үлдсэн байдаг. Түүнийг нэг л үзчих юм бол өөр юмтай хутгаж самуурах зүйл гарахгүй. Хэрэв чи тэрхүү ул мөрийг судалъя гэвэл Гималай буюу Альпын уулст одоо байгаа мөстлөгийг очоод үзэхэд л аяндаа ойлгогдох болно. Альпын нуруунд байдаг Монблан уулын мөстлөгийг чи нүдээр үзсэн шүү дээ, Харин тэрхүү онцгой ул мөрийг чамд хэн ч зааж өгөөгүй байж болох юм. Кашмирт болон Гималайн бусад районд олон сайхан мөстлөг байдаг. Альмороос долоо хоног яваад л хүрэх зайтай Пиндарийн мөстлөг л бидэнд хамгийн ойрхон нь билээ. Би бүр бага байхдаа тэнд нэг удаа очиж үзсэн юм, би тэгэхэд чиний одоогийнхоос ч арай бага байсан боловч тэр мөстлөгийг ер мартдаггүй юм. 

	За за, чамтай ярьж байгаа юм шиг санагдаад өнгөрсөн үеийн түүхээ ярихын оронд бүр Пиндарийн мөстлөг рүү орчихлоо! Чамайг энд байгаа юм шигээр бодоод л аль болохоор яриад баймаар санагдах юм, хэрэв тэгэх юм бол мөстлөгт очих мэтээр үе үе бага багаар аялал хийх явдал зайлшгүй гарна шүү дээ. 

	Мөстлөгийн үе гэж байсныг сануулахаас уламжлан бид мөстлөгийн тухай яриа дэлгэсэн билээ. Эдгээр оронд мөстлөг болж байсан нь мэдээж ул мөр нэгэнт байгаа болохоор мөстлөг Төв Европ ба Англид хүртэл ирж байсныг бид баталж болох юм. Тийм ул мөрийг дээр үеийн хад хавцлаас олж болох бөгөөд тийм учраас нийт Төв ба Умард Европ тэр үед маш хүйтэн байсан нь магад юм. Тэгээд хожим нь дулаарч мөстлөг аажмаар арилжээ. Яваандаа Европ одоогийнхоос ч дулаан болж хүйтэн үе нь дулаан болж хувирсан гэдгийг газар дэлхий судалдаг энэ геологич хүмүүс ярьж байгаа шүү дээ. Дулаарсны улмаас Европ битүү ой модоор хучигдах болсон байна. 

	Аричууд тэнэн явсаар бүр Төв Европт хүрсэн юм. Тэд тэр үед тэнд очоод нэг их гоц гойд юм хийгээгүй байх, тийм учраас бид одоодоо түүнийг сонирхох хэрэггүй биз. Грек ба Газрын Дундад тэнгисийн соёлтой ард түмэн бодвол Төв ба Умард Европын ард түмнийг зэрлэг хэмээн үзэж байсан байж таарна. 

	Гэвч тэр «зэрлэгүүд» ой тайга, тосгон сууриндаа эрүүл чийрэг, дайчин байдлаар амьдарч өмнөдийн илүү соёлтой ард түмэн рүү дайран орохоор өөрийн эрхгүй бэлтгэж улмаар тэдний төр улсыг нь мөхөөж байжээ. Гэвч энэ бол маш эрт үеийн явдал учраас бид тэр бүхнийг нэг их магтан сайшаагаад байх хэрэггүй юм. 

	Бид нэгэнт Европын тухай л бага мэддэг болохоор асар их том тивүүд дэлхийн өргөн уудам газар нутгуудын тухай юу шальж мэдэх билээ. Америкийг Колумб нээсэн гэж үздэг, гэвч энэ бол Колумбыг очихоос өмнө тэнд соёлтой ард түмэн байгаагүй гэсэн үг огт биш болохыг бид мэднэ шүү дээ. Тэгэхдээ тэнд юу ч байлаа гэсэн бидний яриад байгаа тэр эрт дээр үеийн Америкийн тухай бидэнд мэдэгдэж байгаа юм юу ч байхгүй. Бид Африк тивийн тухай Египет ба Газрын Дундад тэнгисээс бусдыг нь бас мэдэхгүй. Тэр үед Египетийн эртний их соёл иргэншил магад уналтад ороод байсан байх. Тэглээ ч гэсэн Египет тэр үедээ хамгийн тэргүүний орон байсан юм. 

	Тэр үед Азид юу болж байсныг одоо ярья. Тэр үед Азид эртний соёл иргэншлийн Месопотам, Энэтхэг, Хятад гэсэн гурван төв байсныг чи мэднэ. 

	Тэр үед ч Месопотам, Перс, Бага Азид эзэнт улсууд дараа дараалан үүсэж, мөхөж байсан юм. Тэнд Ассирийн, Мидийн, Вавилоны, хожим нь Персийн эзэнт улс гэж байсан. Тэдгээр эзэнт улсууд хоорондоо хэрхэн байлдаж, бие биеэ устгаж байсан буюу зарим үед хэрхэн энх тайван зэрэгцэн амьдарч байсан тухай дэлгэрэнгүй яриад байх шаардлага бидэнд байхгүй. Грекийн хот˗улсууд ба Өрнөд Азийн эзэнт улсууд хоорондоо ялгаатай байсан гэдгийг чи мэдэх учиртай. Тэр орнууд маш эрт дээр үеэс эхлэн том эзэнт улс байгуулахыг эрмэлзэж ирсэн болох нь магад. Тэд нэн эртний соёл иргэншилтэй байсан болоод ч тэгдэг байсан байж болно, эсхүл өөр шалтгаантай ч байж болох юм. 

	Чамд нэг хүний тухай яривал лав сонин байх байх. Крез гэдэг хүн байсныг чи сонссон байх ёстой. «Крез шиг баян» гэдэг зүйрлэл Англид их дэлгэрсэн байдаг. Крезийн тухай, түүний их баян, омог бардам байсан тухай, сүүлдээ яаж шалдаа буусан тухай түүхийг чи уншсан байж ч болох юм. Крез одоогийн Бага Ази байгаа Азийн өрнөдөд оршин байсан Лиди улсын хаан байжээ. Тэр улс тэнгисийн эрэгт байсан болохоор худалдаа их хийдэг байсан биз. Крезийн хаан байх үед Кирийн хаанчилж байсан Персийн эзэнт улс их хүчирхэг улс болон хувирчээ. Тэгээд Кир, Крез хоёрын хооронд мөргөлдөөн болж Кир нь Крезээ ялсан ажээ. Тэрхүү ялагдал болон омог бардам Крез хэрхэн золгүй байдалд орсон хойноо цэцэн ухаантай болсон тухай түүхийг грекийн зохиолч˗түүхчин Геродот өгүүлсэн байдаг билээ. 

	Кир дорно зүг бүр Энэтхэгт тулж очсон том эзэнт улсыг хаанчилж байв. Түүний нэг залгамжлагч Дарий , хаан бүр түүнээс том эзэнт улсыг захирч байжээ. Түүний бүрэлдэхүүнд Египет, Дундад Азийн жаахан хэсэг, Инд мөрний савд орших Энэтхэгийн зарим нутаг ч багтаж байв. Энэтхэгийн тэр муж асар их хэмжээний алтат элсийг Дарий хаанд алба гувчуур болгон өгдөг байсан гэж ярьдаг. Тэр үед Инд голын сав дагуу алттай элс их байсан нь лавтай. Одоо бол тэнд ямар ч алт байхгүй, тэр хязгаар нутаг ихэвчлэн цөл говь юм. Энэ бол уур амьсгал хэчнээн их өөрчлөгдсөний гэрч ээ. 

	Хэрэв чи түүх уншаад эрт цагийн амьдралын нөхцөл ямар байсныг тунгаан бодож, одоогийнхтой зэрэгцүүлээд үзэх юм бол Төв Азид болсон тэр их өөрчлөлт юунаас өмнө чиний сонирхлыг татах болно. Чухамхүү тэндээс тоо томшгүй олон овог аймаг, эрэгтэй эмэгтэй үй түмэн хүн төрж алс хол тивүүдээр тархан суусан түүхтэй билээ. Урьд цагт тэр нутагт орчин үеийн европын том нийслэл хотуудтай зүйрлэж болох бөгөөд одоогийн Калькутта ба Бомбейгоос ч үлэмж том, баян чинээлэг, олон хүнтэй, хүчирхэг том хотууд байсан юм. Газар сайгүй цэцэрлэг саад, битүү ургамал өвстэй, хэт их халуун ч биш, хүйтэн ч биш урин зөөлөн уур амьсгалтай байжээ. Гэвч энэ бүхэн бол эрт урьдын байдал юм. Гэтэл одоо олон зуун жилийн турш эл хуль тэр нутаг бараг цөл болон хувирчээ. 

	Зөвхөн нэрийг нь дурдахад л түмэн зүйлийг санагдуулж болох Самарканд, Бухара гэх мэт эртний тэр их хотуудын зарим нь одоо байгаа ч гэсэн тэр нь зөвхөн урьдын хотуудын хий үзэгдэл төдий юм. 

	Би бас л хадуураад явчихлаа. Бидний ярилцаж байгаа эртний тэр үед Самарканд ч, Бухара ч байгаагүй билээ. Тэд үүсээгүй байсан үе. Тэд ирээдүйнхээ өлгийд байсан ба Төв Ази ч мандах мөхөхдөө хүрээгүй байсан цаг байв. 

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

